
越在唐虞時，禹平水土制九州，而越爲楊州之域職。方氏東南曰：楊州其山鎮曰會稽。

釋云：會稽在山陰，舊經云：塗山在山陰縣西北，禹會：萬國之所在，左傳哀公七年：

魯大夫曰禹合諸侯於塗山，執玉帛者，萬國杜預注云：塗山在壽春東北。說者遂疑，塗

山非會稽。今塗山之名有四：會稽壽春之外復有渝州之塗山。杜子美賦禹廟詩者，文字

音義云：嵞山古國名夏，禹娶之，今之宣州當塗縣也。杜預獨指壽春之塗山爲禹合諸侯

之地，宜必有據。然按史記夏本紀贊曰：禹會諸侯，江南計功而崩，因葬焉，命曰會稽。

會稽者，會計也。裴駰注引皇覽曰：禹冢在山陰會稽山上。會稽山本名苗山，在縣南，

去縣七里。越傳曰：禹到大越，上苗山大會計，爵有德封有功，更名苗山曰會稽。家語

孔子曰：昔禹致羣臣於會稽之山，防風氏後至，禹殺而戮之，其骨專車。封禪書曰：禹

封泰山禪會會稽。由是論之，禹既合諸侯於會稽，庸詎知魯大夫所謂塗山非會稽

